
2026.09.18.- Adinekoen ongizatea sustatzeko eta nahi gabeko bakardadeari aurre
egiteko hainbat ekimen jarriko dituzte martxan datozen asteetan Andoaingo
Udalak, Bertxin elkarteak, Osakidetzak eta Leizaran Institutuak elkarlanean; eta
horien aurkezpena egin dute gaur udaletxean. Jarduera hauen helburua da
adinekoei espazioak eskaintzea harremanak sortzeko, esperientziak partekatzeko
eta komunitatearekin lotura indartzeko, belaunaldiarteko harremanak ere sustatuz.
Programa honen barruan, aurten lehen aldiz abian jarriko dira Kafe Solasaldia eta
Telefono Laguna ekimenak, Bertxin elkartea, Osakidetza eta Leizaran Institutuko
Mendekotasun Zikloko ikasle eta irakasleekin elkarlanean garatu direnak. 

Kafe Solasaldiak astean behingo topagune atsegina izango dira. Bakardadean
denbora asko igarotzen duten, desgaitasuna duten edo mendekotasun egoeran
dauden pertsonek aukera izango dute elkartu, kafe bat hartu eta elkarrizketaren
bidez harreman berriak sortzeko. Astelehenero bilduko dira Jubilatuen etxeko
tabernan, 11:30etik 12:30era. 

Telefono Laguna ekimenaren bidez, institutuko ikasleek telefonoz deituko diete
parte-hartzaileei ikasturtean zehar. Dei laburren bitartez eguneroko bizipenak
partekatu, elkar entzun eta belaunaldi desberdinen arteko loturak sendotzea da
asmoa. Deiak astelehenero eta ostiralero egingo dituzte, goizean (9:55-10:50
bitartean). 

Haizea Barandiaran Andoaingo Udaleko zinegotziaren hitzetan, “bakardade nahi
gabeak osasunean eta ongizate emozionalean eragin zuzena du. Horregatik,
komunitatea ehuntzen lagunduko duten espazioak sustatzea ezinbestekoa da”.
Programa honen bidez, parte-hartzaileek laguntasuna aurkitu, ohiko errutinatik
atera eta herriko beste pertsona batzuekin harremanak lantzeko aukera izango
dute, beraz.

Bi ekimenak irailaren 28an hasiko dira. 

Andoaingo
   Udala 

Adinekoen bakardadeari aurre egin eta
belaunaldiartekotasuna sustatzeko ekimenak antolatu

dituzte ikasturte honetarako 



Adinekoentzat ikastaroak
Ekimen horiez gain, adinekoei zuzendutako beste hainbat jarduera ere eskainiko
dira, hala nola, joskintza ikastaroa, mugimendua eta osasuna, eta ongizate
emozionala sustatzeko ikastaroak. Jarduera horiek guztiek bi helburu nagusi
dituzte: adinekoen bizi-kalitatea hobetzea eta herritarren arteko harreman sareak
indartzea. Aipatutako ikastaro hauetan ere Leizaran Institutuko ikasleek hartuko
dute parte. 

Azkenik, gogoratu, Ibili Andoain ekimena ere martxan jarriko dela ikasturte honetan
ere. Lehen saioa irailaren 23an izango da. 

Leitzaran Institutuko Arretako zikloko arduradunek ere oso beharrezkoak ikusten
dituzte modu honetako ekimenak, baita euren ikasleentzat ere, “etorkizuneko lan
mundura gerturatzen gaituzten esperientzia errealak direla hauek, ikasleei
ikaskuntza esanguratsua eskaintzen diena”, aipatu dute.

Bertxineko ordezkariek eskerrak eman dizkiete ekimen hauetan parte hartzeko
aukera emateagatik, “gure prestutasuna berretsi nahi dugu, Andoain hurbilagoa,
parte-hartzaileagoa eta solidarioagoa eraikitzen lagunduko duen guztian
elkarlanean aritzeko”, gaineratu dute.

Andoaingo Udalak adineko herritar guztiak animatu nahi ditu ekimen hauetan parte
hartzera.

Kafe Tertulia eta Telefono laguna. Informazioa eta izen-ematea:
herrerodebora@leizaran.net edo 943899259 

Beste ikastaroak: Bertxin edo Santa Krutz jubilatuen elkarteetan. 

Andoaingo
   Udala 

